
Obra Públiko ta sigui asfaltá kaminda di Wespen

Willemstad - Obra Públiko ta anunsiá ku ta sigui asfaltá Kaminda pa Wespen, entre 
Wacawa i Savonet, riba dia 13 di yüli i 14 di yüli próksimo. Ta asfaltá mesora e 
espasio di parker di Parke Kristòf tambe. Pa e motibu aki, e pida kaminda, entre 
kilometer 3.600 i kilometer 4.750 di e kaminda pa bai Wespen, ta será riba e dianan 
menshoná, entre 7’or di mainta i 4’or di atardi.

Tráfiko ta desviá via di e ruta Soto - Santa Cruz - Lagun durante e dianan i oranan 
menshoná. Kontratista Aliansa Civil & Road Works BV i Obra Públiko ta pidi 
komprenshon pa e trabounan ku mester tuma lugá i ta pidi públiko pa tene kuenta 
ku e desviashon.

